
Dyddiad cyhoeddi:  7 Mai 2025

Cais Rhyddid Gwybodaeth 108/25

Rydych chi wedi gofyn y canlynol i ni...
Tynnwyd fy sylw at y ffaith bod Trafnidiaeth Cymru wedi dosbarthu laniardiau newydd yn ddiweddar, ynghyd â llythyrau wedi'u henwi i'r holl staff. Rwy'n poeni am y gost bosibl i'r trethdalwr sy'n gysylltiedig â'r ymarfer hwn, a byddwn yn gwerthfawrogi dadansoddiad manwl o'r treuliau a ysgwyddwyd.
Rhowch yr wybodaeth ganlynol i mi:

1. Costau’r laniardiau.
2. Costau’r deunydd pecynnu.
3. Y costau postio.
4. Unrhyw gostau cysylltiedig eraill sy'n cael eu cofnodi.
Os cafodd unrhyw rai o'r costau uchod eu hamsugno gan drydydd partïon neu gyflenwyr, eglurwch pa elfennau a dalwyd a chan bwy.
YMATEB

Gweler isod -

	
	
	Heb gynnwys TAW. 

	1
	Costau’r laniardiau
	 £    5,113.00 

	2
	Costau’r deunydd pecynnu
	 £    3,857.00 

	3
	Costau postio
	 £    6,590.00 

	4
	Unrhyw gostau cysylltiedig eraill
	 £    6,240.50 

	
	
	

	
	Cyfanswm 
	 £    21,800.50 



Noder y canlynol –

Yn ddiweddar, rydym ni wedi lansio ein gweledigaeth, ein gwerthoedd, ein cenhadaeth a'n pwrpas newydd sbon.

Er mwyn helpu i sicrhau bod ein holl gydweithwyr wedi cael diweddariad gan ein Prif Weithredwr, James Price, yn cyflwyno ein gweledigaeth a'n gwerthoedd newydd, anfon llythyr i gyfeiriadau cartref ein cydweithwyr oedd y ffordd orau o gyrraedd pawb ar unwaith, gyda'r un neges.  

Mae'n bwysig tynnu sylw at y ffaith bod y rhan fwyaf o'n gweithlu, tua 3,500 o gydweithwyr, mewn rolau gweithredol ac yn delio â chwsmeriaid. O ystyried natur y rolau, gall fod yn heriol cyrraedd pawb gyda diweddariadau sefydliadol gan eu bod allan ar y rhwydwaith ac nad oes ganddynt fynediad rheolaidd at ein sianeli digidol. 

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

